
2. KASU PRAKTIKOA

Bizkaiko Foru Aldundiko ingurumeneko goi-mailako teknikari gisa, Gorbeiako Parke
Naturalari eta Kontserbazio Bereziko Eremuari buruzko gai hauei heldu behar diezu:

A) Mendi-lasterketa bat egiteko baimen-eskaera bat.

B) Basoa mozteko eskaera bat.

C) Basafauna babesteko hesiaren itxitura hobetzeko errekerimendu bat.

D) Parke naturalaren energia-kontsumoko elementuei buruzko zenbait alderdi.

A) Zaloa Mendi Taldeak baimena eskatu dio Bizkaiko Foru Aldundiari urriaren 17an
mendi-lasterketa bat egiteko, oinez, gehienez ere 400 parte-hartzailerentzat.

Ibilbideak 35 km-ko luzera du, eta baso-pistetatik eta bidezidorretatik doa oso-osorik;
Orozkoko Zubiaur herrigunean hasten eta amaitzen da, eta, besteak beste, leku
hauetatik igarotzen da: Kurtzegan, Aldabide, Arraba, Austegiarmin eta Oderiaga.
Lasterketak 2 hornidura-puntu izango ditu Kurtzeganen eta Arraban, eta parte-
hartzaileen bi igarotze-kontrol Kurtzeganen eta Oderiagan.

Ibilbide osoa balizaje-zintekin markatuko da probaren aurreko egunetan. Hornidura- eta
kontrol-puntuen eremuak azken parte-hartzailea igaro bezain laster aztertuko dira, egon
daitezkeen hondakinak biltzeko. Lasterketa egin eta hurrengo egunetan, ibilbidearen
gainerako zatiak osorik aztertuko dira, baliza-markak eta bota ahal izan diren bilgarriak
edo bestelako hondakinak kentzeko.

Bizkaiko Foru Aldundiaren maiatzaren 21eko 60/2019 Foru Dekretuaren arabera —
dekretu horren bidez arautzen da nola lortu baimena kirol proba kolektiboak Bizkaiko
Lurralde Historikoko naturagune babestuetan egiteko eta galzoriko espezieak ukitzeko
arriskua dagoenean—:

1. Justifika ezazu proba egiteko Bizkaiko Foru Aldundiaren baimena lortzeko
beharra, eta identifika itzazu izapidetzean eta ebazpenean inplikatutako
organismoak. (1,25 puntu)

2. Azter itzazu, planteatutako proposamenari dagokionez, proba egiteko eskatu
behar diren baldintza orokorrak. (1,25 puntu)




B) Jabe pribatu baten baimen-eskaera jaso da, Lawson altzifrearen 10 hektareako
plantazio baten baso-soilketa egiteko. Parke naturaleko natura-baliabideak antolatzeko
planak (NBAP) hiru eremutan banatzen du mozketa-eremua: babes-eremua,
kontserbazio aktiboko eremua Il eta abeltzaintza eta basogintza sustatzeko eremua.
Eremutik erreka bat igarotzen da. Erreka hori bisoi europarraren interes bereziko eremua
da; gainera, ibaiertzeko baso bat du, eta baso hori Batasunaren intereseko
lehentasunezko habitat hau da: “91EQ0* Alnus glutinosa eta Fraxinus excelsior baso
alubialak (Alno-Padion, Alnion incanae, Salicion albae)” . Horrez gain, nabarmendu behar
da 750 metrora sai zuriarentzako eremu kritiko bat dagoela.

1. Zehaztu ezazu mozketari ingurumen-ebaluazioa egin behar zaion. Hala
badagokio, adierazi zer prozeduraren arabera, eta justifikatu. (0,75 puntu)

2. Zehaztu ezazu parke naturaleko NBAPak mugatutako eremuetako bakoitzean
egin nahi den mozketa baimenduta dagoen, eta, hala badagokio, adieraz itzazu
ondorengo landaketarako baldintza espezifikoak eremu horietako bakoitzean.
(1,45 puntu)

3. Zehaztu ezazu zer muga aplikatu behar den sai zuria babesteko. (0,30 puntu)

C) Behin baino gehiagotan, tamaina handiko ugaztun basatiak ikusi izan dira, batzuk adar
handidunak, AP-68 autobidearen inguruan, Orozkotik igarotzean. Bizkaiko Foru
Aldundiak autobidearen itxitura hobetzeko eskatu nahi dio autobide horren entitate
kudeatzaileari.

Deskribatu zer ezaugarri izan behar dituen autobidearen perimetroko hesiak, animalia
horiek harrapatzeko arriskua murrizteko. (2 puntu)




D.1) Bizkaiko Foru Aldundiak “Gorbeiako Parke Naturala” Jarduketa Energetikoaren
Unitate gisa sartu nahi du, eta, horretarako, Bizkaiko Foru Aldundiaren Sailen eta
Erakunde Publikoen Jasangarritasun Energetikoaren Batzordearen bilera bat egin nahi
du.

Bizkaiko Foru Aldundiaren otsailaren 8ko 12/2024 Foru Dekretuaren arabera —honen
bidez sortzen eta erregulatzen da Bizkaiko Foru Aldundiaren Sailen eta Erakunde
Publikoen Jasangarritasun Energetikoaren Batzordea—, zehaztu alderdi hauek:

1. Deialdia zelan egiten den. (0,50 puntu)

2. Bilera zelan egiten den (egiteko modua, quoruma, kideen funtzioak, erabakiak
hartzea). (0,40 puntu)

3. Aktaren gutxieneko edukia. (0,10 puntu)

D.2) Bizkaiko Foru Aldundiaren Sailen eta Erakunde Publikoen Jasangarritasun
Energetikoaren Batzordearen bilera horretan, gai-zerrendako puntu gisa, “Gorbeiako
Parke Naturala” Jarduketa Energetikoaren Unitatea osatuko duten energia-kontsumoko
elementuen 2025eko egoerari buruz ERANSKINEAN agertzen den informazioa jorratuko
da.

Euskal Autonomia Erkidegoko Jasangarritasun Energetikoari buruzko otsailaren 21eko
4/2019 Legean eta Euskal Autonomia Erkidegoko Jasangarritasun Energetikoari
buruzko azaroaren 10eko 254/2020 Dekretuan ezarritakoa betetzeko, azter ezazu
aurkeztutako informazioa, eta erantzun iezaiezu honako gai hauei:

1. Balora ezazu ERANSKINEAN energia-kontsumoko elementu bakoitzerako
emandako informazioa, honako hauei buruzko xedapenei dagokienez:
inbentarioa, auditoretza energetikoak eta ibilgailu propioetan ordezko erregaiak
erabiltzea. (1,20 puntu)

2. Zehaztu itzazu foru-administrazioak dituen betebeharrak inbentarioari
dagokionez, aipatutako araudiak ezarritakoaren arabera. (0,40 puntu)

3. Zehaztu itzazu lehen aipatutako araudian 2030erako eta 2050erako ezarrita
dauden helburuak energia-kontsumoa murrizteari dagokionez, eta,
ERANSKINEAN emandako datuak ikusita, kalkula eta justifika ezazu horien
betetze-maila. (0,40 puntu)




Eraikina

Erabilera-mota

Partikularrek eremu pribatuan

ERANSKINA

GORBEIAKO PARKE NATURALEKO ENERGIA-KONTSUMOKO ELEMENTUAK- 2025. urtea
Azalera

erabilgarria
(m2)

Potentzia
termikoa (kW)

Azken
auditoretza
(data)

Kalifikazio
energetikoa

Kontsumoa
(kWh/urte)

Gastu
energetikoa
(€/urte)

Etxebizitzak/lokalak errentamendu-araubidean erabilitako 61,09 D
lokalak
Gorbeiako parketxea Jendearentzat irekita 9.695,91 765,77 2020/7/15 700.000 124.987
Gorbeiako Patronatua Historikoa/Bulegoak 6.529,02 79,78 B 400.000
ERAIKINAK GUZTIRA 1.600.000

Argiteria publikoa

Tipologia

Azken
auditoretza
(data)

Kontsumoa
(kWh/urte)

Parketxeko aparkalekua | Barruko argiteria 100.000
Saldropo Kanpoko argiteria 2020/12/18
ARGITERIA GUZTIRA 300.000
Ibllg?gﬁ;:“it:leko Eskuraketa-data :(I?Vr\;tlflt::::; Erregaia
Lur orotako ibilgailua 2021/12/18 60.000 Gasolioa
Turismoa 2019/12/18 40.000 Gasolina
IBILGAILUAK GUZTIRA 100.000
Eraikinak 1.600.000
Argiteria publikoa 500.000
Ibilgailuen atala 400.000




